КОМИ РЕСПУБЛИКАСА ПРАВИТЕЛЬСТВОЛÖН ШУÖМ

"Ылі Войвыв да сыкöд öткодялöм местаясысь мунысь гражданалы оланін ньöбöм могысь, кодъяслöн федеральнöй законодательство серти эм сы вылö право, 2008 во вылö Коми Республикаса республиканскöй бюджетлöн сьöм тшöт весьтö социальнöй мынтöмъяс сетöм кузя удж котыртöм йылысь" Коми Республикаса Правительстволöн 2008 во август 29 лунся 225 №-а шуöмö вежсьöмъяс пыртöм йылысь

Коми Республикаса Правительство шуис:

Пыртны "Ылі Войвыв да сыкöд öткодялöм местаясысь мунысь гражданалы оланін ньöбöм могысь, кодъяслöн федеральнöй законодательство серти эм сы вылö право, 2008 во вылö Коми Республикаса республиканскöй бюджетлöн сьöм тшöт весьтö социальнöй мынтöмъяс сетöм кузя удж котыртöм йылысь" Коми Республикаса Правительстволöн 2008 во август 29 лунся 225 №-а шуöмö татшöм вежсьöмъяс:

1) содтыны татшöм сюрöса 6 пункт:

"6. Вынсьöдны Ылі Войвыв да сыкöд öткодялöм местаясысь мунысь гражданалы оланін ньöбöм могысь, кодъяслöн федеральнöй законодательство серти эм сы вылö право, социальнöй мынтöмъяс сетöм вылö рöскод Коми Республикаса республиканскöй бюджетысь сьöмöн могмöдан правилöяс содтöдын индöм серти.";
2) 6 пункт лыддьыны 7 пунктöн;

3) пыртны шуöмö содтöд тайö шуöм дорö содтöдын индöм серти.

Коми Республикаса Юралысь                                                            В. Торлопов

Сыктывкар
2008 вося ноябр 7 лун

314 №

Коми Республикаса Правительстволöн 

2008 во ноябр 7 лунся 314 №-а шуöм дорö

СОДТÖД

"ВЫНСЬÖДÖМА

Коми Республикаса Правительстволöн

2008 во август 29 лунся 225 №-а шуöмöн

(содтöд)

Ылі Войвыв да сыкöд öткодялöм местаясысь мунысь гражданалы оланін ньöбöм могысь, кодъяслöн федеральнöй законодательство серти эм сы вылö право, социальнöй мынтöмъяс сетöм вылö рöскод Коми Республикаса республиканскöй бюджетысь сьöмöн могмöдан

ПРАВИЛÖЯС

1. Ылі Войвыв да сыкöд öткодялöм местаясысь мунысь гражданалы оланін ньöбöм могысь, кодъяслöн федеральнöй законодательство серти эм сы вылö право, социальнöй мынтöмъяс сетöм вылö рöскод öнiя финансöвöй во вылö Коми Республикаса республиканскöй бюджетысь сьöмöн могмöдöмыс (водзö – социальнöй мынтöмъяс) вöчсьö Коми Республикаса сьöм овмöс министерствоöн Коми Республикалöн республиканскöй бюджетса сьöмöн вöдитчысьлы öнія финансöвöй во вылö Коми Республикаса республиканскöй бюджетлöн öтувъя бюджетнöй роспись да кассöвöй план серти бюджетнöй обязательствояслöн лимит мында.
2. Коми Республикалöн республиканскöй бюджетса сьöмсö вуджöдöны сьöмöн вöдитчысьлöн Коми Республикаса сьöм овмöс министерствоын восьтöм лицевöй тшöт вылысь оланін вузалысьяслöн тшöт вылö рöскод мынтöм вылö заявкаяс да сьöмöн вöдитчысьöн сетöм татшöм документъяс подув вылын:

1) Коми Республикалöн республиканскöй бюджетса сьöм тшöт весьтö гражданалы социальнöй мынтöмъяс сетöм йылысь сьöмöн вöдитчысьлöн решение копияяс;

2) олан жыръяс ньöбöм-вузалöм серти нотариусöн эскöдöм сёрнитчöм копияяс органлöн, коді государственнöя регистрируйтö вöрзьöдны позьтöм эмбур вылö да сыкöд сделкаяс вылö право, кутшöмъясöс вынсьöдöма сьöмöн вöдитчысь, либö олан жыръяс ньöбöм-вузалöм серти нотариусöн вынсьöдöм сёрнитчöм да олан жыр вылö право дзескöдöмöн (обременитöмöн) эмбур вылö право государственнöя регистрируйтöм йылысь эскöдан гижöд копияяс;
3) документ копияяс, кутшöмъяс эскöдöны гражданаöн оланінлöн дон да социальнöй мынтöм мында костын торъялöмсö, сэки, кор олан жырлöн доныс ыджыдджык сетöм социальнöй мынтöм мындаысь.

3. Коми Республикалöн республиканскöй бюджетса сьöмöн, мый сетöма социальнöй мынтöмъяс сетöм кузя рöскод сьöмöн могмöдöм вылö, торъя могöн вöдитчöм бöрся видзöдö урчитöм пöрадок серти сьöмöн вöдитчысь да Коми Республикаса сьöм овмöс министерство.

".

Комиöдіс Афанасьева

3 125 пас

